
RIKSICHIK

Kay 2008 watapi arinishka Mamakamachiyka Mamallaktapak tiyashkakunata paktakaywan 
rakichunmi churarka. Manarak Mamakamachiy tiyakpi llaktakunapi kawsak runakunaka 
llakichishkami kawsarka, alli tarpuna allpaman yaykurinata mana usharka, unipak minkunkapa 
mana achka murukunata charirka, mushuk llankaykunata charinatapash mana usharkachu.

Kay Tarpuy Tawkasamikawsay, Muyukuna, Unipak Chakrata Mirachik Hatun Kamachiywan, 
Yaku Kamachiywan, Paklla Allpa Ñawpamanta Charimushka Pampakuna Kamachiywan 
makita kushpa llankanka, uchilla suyukunapak shuk hatun yuyarikuna tiyashka ukupi 
llankaykuna tiyachun, Mamallaktapi murukuna tiyachunmi shuk kamachiyta churan. 
Kaymi runa chawpipi kakta, pachamamapak hayñitapash paktachin, Mamallaktapi awki 
mikuna tiyachun yanapan. Kay kamachiyka ñawpa pachamanta kawsamuk llaktakuna 
pukuchimushka muyukunatapash riksin.

Imashinami Mamakamachiy rikuchin, kay kamachiyka Ecuador llakta yanka muyuta 
tarpunamanta kishpiyrishkami kan nishpa riksin, tarpushpa taripayta rurachunllami 
chaskichin, ñukanchikpak awki yachayta ukllachunmi ashtawankarin yanapan.

Kay  2017 watapi arinishka kamachiyka, Mamallaktapak allpakunapi kawsak runakunata, 
llaktayukkunata markakunapi tapushka kipa killkashkami kan. Kay kamachiyka unipak 
tarpuy tiyachun, Mamallakta kawsaysapita charichun, muyu kulkata wiñachichun yanapan, 
imamantapash shukpaklla makipi muyu ama kachunpash harkan.

Kay Tarpuy Tawkasamikawsay, Muyukuna, Unipak Chakrata Mirachik Hatun Kamachiyta 
riksichun kayanchik, pakllapak mushuk wiñaykawsaymi kan, Mamallaktapi wakchakuna pakta 
rakita, llankayman yaykurina hayñita charichunmi yanapan, shinallaktak llaktakunaman, 
runallaktakunaman sapsi hayñitami chayachin.

José Serrano Salgado
MAMALLAKTA TANTANAKUYTA PUSHAK

KAMACHIY TAWA

MAMALLAKTA TANTANAKUY

KAYPI TIKSIRISHPA

Ima, Mamallaktapak Mamakamachiypak 
13 nikipika: sapalla runakuna, tantarishka 
runakunapash kawsaykamayman yaykunata 
churan, tukuypacha achka alli mikunata 
charina hayñitami churan; kay mikunakunaka 
ayllullaktapi pukushka, kawsaypura charishka, 
kawsaytarpuy pukuchishkami kan;

Ima, Mamakamachiypak 14 nikipika: runakunaka 
uksi pachamamapi kawsana hayñitami riksin, 
mana pakishka kawsaypachata charinatami 
churan. Shinallatak pachamama tukuykunapak 
munay, wakaychina kachunmi willan. 
Shinallatak kawsaypacha llika, tawkasami 
kawsay, Mamallakta charishka tukuy rikchayta 
wakaychinata, pachamamata ama wakllichinata 
willan; urmachishka pachamamapak pakllakunata 
alliyachinatapashmi riman;

Ima, Mamakamachiypak 15 nikipika: chakllichik, 
kawsayta wañuchikta, llipyak ayñita, unkuy 
katichikta, miyuchikta, tarpuy chakllichikta mana 
mirachina nin. Kay llaktapi katunata, kanchaman 
katunata, apanata, kullkanata mana mirachichun 
harkan. Shinallatak wañuchik sumak ruraykunata, 
yankikta, runapak kawsay pantachikta, awkikay 
mikuyta llakichikta, pachamamallikata 
llakichikta, llipya ayñita, ista llaktapi shitashkata 
Mamallaktaman mana yaykuchichun harkan;

Ima, Mamakamachiypak 57 nikipika, 8 
yupaypi nishkashinaka: sapsita, ayllullaktata, 
llaktata, runallaktatami riksin. Chayka: 
tawkasami kawsayta, paypak muyuntinta 
imashina wakaychinata, ñawpachinata 
riman. Mamallaktaka tawkasami kawsayta, 
wakaychinata kamanatami charin, tawka 

watata charinkapa ayllullakta chaypikaywan 
yachanakunata churanka, tukuypachapak 
tawkasami kawsay tiyachun pushanka nin;

Ima, Mamakamachiypak 57 nikipi, 12 
yupaypika: ayllullaktakunapak, llaktakunapak, 
runallaktakunapak hayñitami riksin, sapsi 
yuyayta charirayachun, ukllachun, wiñachichun 
churan; shinallatak kikin amawtayta, 
sumakyachayta, ñawpa yachayta charirayachun 
riksin; tawkasami kawsayta wachak tiyakkunata 
kamachun mañan; tawkasami kawsaytarpuyta, 
paypak yachaykunata, mushuk yachaykunata, 
ruraykunata tukuysami apaykallarikta harkan.

Ima, Mamakamachiypak 73 nikipika: 
Mamallaktaka ama llakikuna shamuchun, 
wiwakuna, yurakuna ama chinkarichun, 
kawsayllikata wakllichikta, punchanta 
kawsaymuyuyta shuktakyachik, kichkiyachik 
tupukunata churan, wiñaypak wakllichik, 
chinkachik ukkuta tallichikkunata, ukkutallichik 
nipakunata, mana ukkutallichik nipakunatapash 
yaykuchinata mana sakinchu. Mamallakta 
charimushka kawsaysapita wakllichiktapash 
mana yaykuchinachu riman.

Ima, Mamakamachiypak 281 nikipika: 
awkikay mikuyka Mamallaktapak paktaymi 
kan, chay mikuykamayka tukuy runakunapak, 
ayllullaktapak, llaktapak, kawsaymarkapash 
paktachun, kikinpak kachun churan, chayka 
kikinkunallatak sapan kawsaytarpuyta rikushpa 
punchantami kikinpak kachun mañan; 

Ima, Mamakamachiypak 281 nikipi, 6 
yupaypika:  Mamallaktami tawkasami 

kawsayta wakaychinata, tarinata yuyachina, 
ñawpa pachamamapak yachaykunaman 
kimirishkata pushanata; imashinami 
muyukuna mikunata, wakaychinata, 
kishpiyrishka rantinatapash ñawpachinata churan;

Ima, Mamakamachiypak 320 nikipika: 
kapukyayka, mayhansami wallpa kashpapash 
may alli tiksiman, uchilla kamachiyman, 
charirayayman, kapukyay llikaman, 
llankayta chaniman, may alli kullkiman, 
runakunamanpash watarishka kachunmi churan.

Ima, Mamakamachiypak 400 nikipika, 
Mamallaktami tawkasamikawsay hawa awkikayta 
pushachun, chayta rikunata, mañaymashkayta 
wiñanakuypura makita kunakushpa pushachun 
churan. Tawkasami kawsayta, tukuy paymanta 
llukshishka nipakunata wakaychinata tukuylla 
munayta hatun willaypi willarichun churan; 
ashtawankarin tarpuymanta tawkasami kawsayta, 
sachakunata, Mamallakta charimushka sapitami 
shina willarichun churan.

Ima, Mamakamachiypak 401 nikipika, 
ñukanchikpak Mamallakta ista tarpunamanta, 
yanka muyuta tarpunamanta kishpiyrishka 
kakta hatun willayta ruran. Shinapash 
wakinpi, tukuy llaktakuna munakpi, Mamallakta 
Pushakwasi tiksishpa arinikpi, Mamallakta 
Tantanakuy arinikpi mushuk muyukunata, 
tarpuykunata yaykuchinata usharichun mañan;

Ima, Mamakamachiypak 402 nikipika, 
allichishpa wachachishka muyukunata, tantachishka 
muyukunapak hayñikunata kunata harkan, 
chaymanta kikinpak yuyayta kunanatapash harkan. 
Mamallaktapak tawkasami kawsay sapsiyay 
tantarishka yuyaykuna kunatapash harkan.

Ima, 1978 watapi arinishka, Muyu 
Kamachiypi, shinallatak 2004 watapi 
mushukyachishka yuyaykuna, Mamallaktapak 
kunan Mamakamachiypi killkarishka kan, 
Mamallaktapak kamachiykunapipash nikishpa 
yaykuchishka kan;

Mamallaktapak Mamakamachiy kushka 
apuykunata paktachishpa, katipi killkashkatami 
arinishpa kachan:

TARPUY TAWKASAMIKAWSAY, MUYUKUNA, 
UNIPAK CHAKRATA MIRACHIK HATUN 

KAMACHIY

KALLARI KAPAKNIKI
PAKTANA, KARMA, CHAYANA YUYAY

1 niki.- Paktay.- Kay kamachiyka tarpuy 
tawkasami kawsaypak mikuna tiyachun, 
tarpuykuna tiyachun  yurasapikunawan 
wankurichishpa kamana, shinallatak kutintak 
wiñachina, purichinaman paktana yuyayta 
charin; unipak tarpuykunata nikishpa 
amawta taripaywan, tawsami muyunata 
mirarishpa kapukkunata achkata charin, 
kishpiyrishpa, alli muyukunata unipak 
charina; chikan chikan kamaywasikunata, 
ñawpa yachaykunata, runapak yachayta 
sumaychan; kikinllatak uksi, tawkasami, 
awki mikunata charina, shina Sumak 
Kawsayman chayachin.

Pakllapi tiyak ñawpa muyukunata charichun, 
pukuchichun, mirachichun, wakaychichun, 
kishpiyrishka rantinchichun yanapan; taripaywan 
alli kapukkunaman, illushka muyuman yaykurichun, 
mintalayta charichun, kanchamanta apamuchun, 
kanchaman katuchun kaman.

2 niki.- Paktachina Karma.- Kay kamachiyka 
suklla runapak, kamachiywan riksishka 
runapak llankaytami nikin, shinallatak: shukllapak, 
tukuyllapak, sapsikunapak, ayllullaktakunapak, 
llaktakunapak, runallaktakunapak llaktayta 
riksin, tukuy Mamallaktapak ukupimi paktan.

Mamallaktapak munayka taripana, kapukyachina, 
illuna, chayachina, mawkayachina, kanchaman 
katuna, alli muyuwan mintalana llankaymi kan.

3 niki.- Tarpuy Tawkasamikawsay.- 
Kay tarpuy tawkasamikawsay kamachiyta 
paktachinkapaka mikuy tiyachun, tarpuy 
tiyachun llankayta kallarinkapa yurasapikuna  
tiyanami mutsurin.

4 niki.- Kallarikuna.- Katipi rikurikkunata 
katishpa kamachiyta paktachinami tiyarin, shina:

a) Charirayanalla: Tarpuy tawkasamikawsayta 

allita mawkayachichun sinchiyachishpa 
muyukunata mirachichun kaman;

b) Sinchirayay: Awki mikuyta charinkapa, 
achka mikunata charinkapa tarpuy 
tawkasamikawsayta sumakta mawkayachina, 
wakaychina;

c) Kawsaypurayay: Ñawpa yachay 
chanikunata sumaychana, kawsaytarpuyta 
rurayta, kawsaypurayayta sinchiyachina, 
shinallatak murukunata pukuchinata 
yanapachun muyuta mawkayachina, 
rantinchina. Shinallatak Mamallaktapi 
kikinyachinata, imash ina  k amach iy 
rimakta paktachina;

d) Harkay: Pachamamata wakllichikpi, chirikunuk 
rantinchirishpa llakichikpi shuktak sumakruraykuna 
panta yaykurishpa Mamallaktapi ama alli 
muyukuna illachun tupukunata churana;

e) Yanapay: Kari warmi muyuta 
pukuchikkuna yanaparichun yachachina, 
shina awki mikuyta charinkapa paktachun, 
kiti kawsaywan paklla kawsaywan paktapakta 
kachun hatunyachina;

f) Chaypi kay, runakunata chapay, 
achikllaypash: Tarpuy tawkasamikawsayta 
llaktayukkuna chaypi kashpa runakunata 
chapanata, achikllayta Mamakamachiypi 
rimashka hayñita paktachina;

g) Mamallaktapi muyukuna tiyachun: 
Muyukuna charina hayñita kamankapa, 
achka mikuna tiyachun murukunata 
pukuchinkapa achka muyukuna tiyachun 
kaman;

h) Runakuna, kari warmipash pakta kay: Pakllapi 
tiyak ñawpa muyukunaman, illushka, paktallapi 
tiyak muyukunaman, kari warmi runakuna 
pakta rakinaman paktankapa yaykurichun, 
shinallatak tarpuy tawkasamikawsay, muyu 
wakaychina, murukuna pukuchina, muyuta 

katuna llaktayman yaykurin;
i) Allita: Muyukunata alli mawkayachina 
hawa yuyayta mirachina, mawkayachina, 
wakaychina, kay tarpuy tawkasamikawsayta 
wakaychina;

j) Charimushka: Ñawpa muyukuna, kay 
muyukunapi kawsay tiyaypash llaktakunapak, 
runallaktakunapak kawsaytarpuypi sapi 
kawsaymi tiyarina.

5 niki.- Yuyaykunamanta.- Kay kamachiypak 
yuyaykuna:

a) Ukllana, wakaychina, makinchina, tarpuy 
tawkasamikawsayta mawkayachina;

b)  Muyuman hawalla yaykurinkapa, 
alli  muyuta charinkapa tarpuy 
tawkasami kawsayta taripana wiñariyta 
mirachina, shina awki mikunata 
charinkapa, achka mikunata charinkapa 
mirachina;

c) Kay tarpuy tawkasamikawsayta wakaychinkapa 
Banco Nacional de Germoplasma wasita 
sinchiyachina, shinallatak yurasapi tiyak 
bioconocimiento yachayta wakaychina;

d) Ñawpa muyuta, charimushka muyuta 
mawkayachina, wakaychina, kishpiyrishka 
rantichinata sinchiyachina;

e) Kapukyachinata, illuyta, mawkayachinata, 
mintalanata, kanchamanta apamunata, 
nikina, mirachina, muyuta istaman katuna;

f ) Sapalla runa, kamachiy riksishka 
tantarikuna, tukuylla runa, shuklla runa, 
sapsi runakuna ñawpa muyukunawan mushuk 
tarpuyta rurachun, mintalachun, illushka 
muyuta pukuchichun tantarita sinchiyachina;

g) Pachamama wakllirishpa ima tarpuy llaki tiyakpi 
alli muyukuna tiyachun kamana, chirikunuk 

rantinchirishpa sumakruray wakllichikpi ama 
ashalla muyu tiyachun kamana;

h) Muyuta mirachikman unipak chanita 
tiyachina, alli muyuta unipak charichun, 
kapukyayta allichichun unipak mushukyachina.

6 niki.- Tukuylla llaktaypak ñanyaykuna.- 
Kapukyayta unipak charirayankapa, muyuta 
unipak charinkapa kay ñanyaykunata rikunka:

a) Alli muyuta taripashpa charinkapa muyusapita 
wiñachina, mirachina, muyukunata alli 
chawchanapash, shinallatak kayta charinkapa 
muyuta taripak kamaywasikunawan 
kimirishpa llankana;

b) Ñawpa muyu, kunan muyu kawsana 
allpapi, shuktak allpapi muyusapi 
kulkata sinchiyachina, wiñachina; tarpuy 
tawkasamikawsaypak sapita hatunyachina;

c) May alli muyukunata charinkapa, may 
allpapipash tarpuywayllata charinkapa, 
mushuk muyuwan tarpuyta rurana;

d) Mushuk churashka muyusapi kulkata 
Mamallaktapi imsahina katikushkata 
riksinkapa shuk kamaykuta rurana, 
kamachiy imashina rimashkawan katina;

e) Imashina ukllana, wakaychina, tarpuy 
tawkasamikawsay charina maymutsurik kakta 
riksichun yachayta ashtawan mirachina;

f) Muyuta, tarpuy tawkasamikawsayta 
taripaywan, kapukyachikwan, mintalaywan 
yaykurichun, kimirinakuchun shuk 
ñankunata hatunyachina, mirachina;

g) Muyukuna allita pukuchinata yachachun 
yachaykunata mirachina, sinchiyachina;

h) Mashnata mutsurishpapash ñawpa 
muyukunaman, paklla muyukunaman, 

pakta rakiman yaykurichun kamana, 
shinallatak mana tsiknishka awki 
mikuyman, achka mikunata charinkapa 
pakpakta yaykurina;

i) Warmikuna mushuk muyukunaman, 
muyukuna hampiman, wanuta charinaman, 
mutsurishka sumak yachaykunaman yaykurichun 
mushuk ñankunata wiñachina;

j) Sapalla runakuna, tantarishka runakuna 
tantarishpa illushka muyukunawan mushuk 
kapukyachikkunata rurachun, mintalachun 
hatunyachina;

k) Awki mikuyta kamankapa, achka mikuyta 
charinkapa chanita churana, imashina 
muyuta katuna llaktayta churana;

l) Chirikunuk tiyakpi runakuna wakchayayta 
ashayachinkapa ashayachun, Mamallaktapi 
mushuk tarpuykunata rurankapa   
taripaykunawan kallarina;

m) Mamallaktapi muyukunata pukuchinkapa 
mañay katikuy tiyakta riksinkapa shuktak 
mushuk kullkikunata mashkana;

n) Tawkasami kawsayta charik, mana riksishka 
chikansami muyukuna llaktaman yaykumukpi, 
kamachiywan allichina, chapana, rikurayana;

o) K a m a c h i y t a  p a k i s h p a  m u y u t a 
mawkayachikta, yankamuyu tarpukta 
harkankapa tupukunata churana;

p) Mamallakta Tarpuy Kamachik shuktak 
churashkata katina.

7 niki.- Yanapaymanta, kullkiwan yanapaypash.- 
Tarpuy tawkasamikawsayta wakaychikpi, alli 
makinchikpi, ñawpa muyuta kamakpi, charimushka 
muyuta charikpi, illushka muyuta charikpi kullkiwan 
yanapana. Awki mikunata charinkapa yuyashpa 
unipak illushka muyuta charikpi, Mamallaktapak 
hatun kamachik chikanchikan patapi, kay 

ruraykunata paktachinka:

a) Maypimi muyupak tarpuy tawkasamikawsay, 
allichishka yurasapikuna yapa achka tiyakpi 
wakaychinkapa runakuna yanapaywan 
sumakrurayta rantichina, mushukyachina. 
Shinallatak paktalla, uchilla tarpushpa 
kapukyachikkuna mushuk llankaykunata 
wiñachin,  muyukunata katuna yachaykunata 
churana, wakaychina;

b) Kullkita kuk llankaykunata, kullkita 
mañankapa, ashalla wawa kullkita kuna 
llankaykunata mirachina, shina muyuta 
pukuchikkunata, mintalakkunata yanapana;

c) Muyuta pukuchichun yachachik tantarikunata 
tankana, shinallatak tukuylla, shukpaklla, sapsi 
muyuta charik llankaywasikunata ñawpachina; 
llakikuna tiyak, kullkiwan yanapak mitachik, 
nipakunata rurashpa, kipikunata kushpa, 
sumakrurachik, tarpuyta kamak, kullki 
mañachik tiyachun kamana.

I WANKURIY
HAYÑIKUNAMANTA

8 niki.- Tarpuy tawkasamikawsaypak 
karmapi hayñikuna.-  Kay kamachiyka 
shuklla runapak, sapsipak, ayllullaktapak, 
llaktapak, runallaktapak hayñikunata 
kaman, shina:

a) Kishpiyrishka kapukyachina, mintalana, 
llakta charishka kishpiyrishka alli mikuyta, 
aychayachik mikunata mikuna;

b) Kishpiyrishka kapukyachina, wakaychina, 
mintalana, rantinchina, tawkasami muyuman 
yaykurina. Shinallatak charimushka, illushka 
muyuman yaykurina hayñitapash charina;

c) Shuklla runa, kamachiywan riksishka 
runakuna ñawpa muyuta, charimushka 
muyuta, illushka muyuta kishpiyrishka 

taripankapa, kapukyachinkapa tantarina 
hayñitami charin;

d) Sapsipak, ayllullaktapak, llaktapak, 
runallaktapak yachaykunata, ñawpa ruraykunata 
riksina, chanina hayñita charin, yachaykunaka 
tarpuy tawkasamikawsayman kimirishkami 
kana. Shinallatak muyuta kapukyachina, 
warmikuna, ruku runakuna muyu tarpuypak 
tiksi kachun, paykuna uniman ukllachun, 
wakaychichun, chanichun kamana;

e) Tarpuy tawkasamikawsayta unipak 
wakaychina, kutintak charina hayñita 
charin, shinallatak alli rurayta charina, 
kapukyachina, unipak mikuy tiyachun 
kapukyachina hayñitami hapin;

f) Tarpuy allpa tawkasamikawsay hawa 
kimirik rimanakuypi kamachiyta katishpa 
chaypi kana hayñita charin;

g) Runakunapak, sapsikunapak, ayllullaktakunapak, 
llaktakunapak, runallaktakunapak ñawpamanta 
tiyak sapi hayñita, tarpuy tawkasamikawsay 
hayñita charirayana, ukllana, wiñachina.

9 niki.- Mikuyta charinkapa hayñi.- Kay 
kamachiyta rikukpika llaktakuna alli mikuyta, 
uski mikuyta charinami rikurin, shinallatak 
punchanta aycha tukuk mikuyta, achka 
mikunata charichun, tarpunkapa muyukunata 
charichun riksin, chaypak kay kamachiypi 
rikukpika kikin llaktamanta muyukunaka may 
mutsurikmi kan.

10 niki.-  Tarpukta riksikuy.- Kunanpi 
tiyak ista llaktakunapak hillaykunapi 
rikukpika, tarpukkunata kamankapa kay 
kamaykunawanmi riksin:

a) Kay tarpuy tawkasamikawsaymanta 
shamuk yanapayta kushkapi paktaywan, 
paktarakiwan chayachishkata hapina;

b) Tarpuna hillayta, mirarina hillayta 

kikin allpapi wakaychina, mawkayachina, 
rantinchina, mintalana;

c) Kamachiy rimashkawan kay tarpuy 
tawkasamikawsayta wakaychinkapa, 
unipak mawkayachinkapa llankaykuna 
tiyakpi chaypi kana;

d) Kay tarpuy tawkasamikawsaywan kimirik 
yachayta, ñawpa ruraykunata wakaychinkapa, 
mawkayachinkapa chaypi kana;

e) Kay tukuylla llaktay yanapaykunapi 
kana, muyu hawa taripay, tarpuy allpa 
tawkasamikawsay unipak tiyachun 
makinchinapi kana;

11 niki.- Tantarinamanta sinchiyachiyay.- 
Muyuta wiñachishpa llankakwasikuna 
wiñarichun, sinchiyachun muyuta tarpuk 
tantarikunata Mamallaktapak kamaywasikuna 
kamanka, sumakrurayta kushpa yanapanka, 
ashtawankarin muyuta pukuchik uchilla, paktalla 
tantarikunatami achkata yanapanka, shinami chay 
tiyak yurasapikunata yuyaykunatapash mintalana, 
wakaychina, mirachina llankayta pushana, 
kuchupilla paktana, mayman chayana yuyaykunata 
paktachina llankayta charin.

I KAPAKNIKI
KAMAYWASIYAY

I WANKURIY
PUSHAYMANTA

12 niki.- Pushak Kamachikmanta.- Mamallakta 
Tarpuy Kamachikmi yurasapikuna, muyukuna 
hawa llankankapa tukuylla llaktay kuskata allita 
rikushpa pushanka, paymi alli mikuy tiyachun, 
tarpuy tiyachun rikunata charin.

13 niki.- Mamallakta Tarpuy Kamachikpak 
apuykunamanta.- Yurasapikuna, muyukuna 
hawaka Mamallakta Tarpuy Kamachikpak 
Apuykunami kanka, shina:

a) Kay kamachiypak, uchilla kamachiypak 
nikishkata maruna, pushana, Mamallaktapak 
llaktayta pushanata charin;

b) Ñawpa, charimushka, illushka muyukunata 
pukuchinkapa, yanapak ñankunata, kullkita 
kushpa munachina ñanta mashkana;

c) Illushka muyuta mawkayachichun, 
pukuchichun, mintalachun nikina, chapana, 
kamachiywan arinina;

d) Muyukuna tiyachun, muyuta mawkayachihun, 
muyupak llankayñanta Mamallakta charichun 
rurana;

e) Yurasapikunata mawkayachinkapa, 
wakaychinkapa, muyukunata mirachinkapa, 
sumak yachaykunata wiñachina, shinallatak 
unipak wakaychinkapa llankana;

f) Tiyak yurasapikunata mawkayachinkapa, 
muyukunata mirachinkapa, tukuylla 
kamaywasiwan,  shukpaklla   kamaywasiwan, 
sapsikunawan llankay yuyarikunata 
killkana ruraykunata kallarina, shinallatak 
wakaychichun yachayta mirachina, purichina;

g) Tantarikuna, kapukyachik llankak 
wasikuna, muyuta rakik tantarikuna 
wallpayta yanapana, sinchiyachina;

h) Muyukunapak akllashka chanikunata unipak 
churana, chaytaka imashinami kamachiypi 
rikuchishkata katishpa paktachina;

i) Taripanaman, kapukyachikman, illukman, 
kulkakman, mintalakman, mirachikman, 
huntachikman, muyuta mawkayachikman 
kimirishka, tukuylla, shuklla kamaysikuna chaypi 
kachun, yanapachun yachachina, kayana;

j) Kay kamachiypak uchilla kamachiy rikuchishkata 
katishpa illushka muyuta rantimuchun, istaman 
katuchun kamachiywan arinina;

k) Kapukyaykunata, muyukuna mintalaytapash 
mirachinkapa sumakrurayta, yachayta, mushuk 
llankaykunata chayachina;

l) Alli muyukunata mirachik runakunaman, 
tantarikunaman, muyuta wiñachik 
tantarikunaman mañachishka kullkita chayachik 
kamaywasikunawan kimirinakushpa llankana, 
chay kullkiwan kapukkunata mirachina;

m) Kay Catálogo Nacional de Cultivares 
shutita rurana, kaytaka sapan watami 
mushukyachina;

n) Llakta ukupi tiyak katuna wasikunapi 
imashina chani kashkata rikunkapa 
kamaykunata rurana, shinallatak ista 
llaktakunapi imashina chani kashkata 
riksina, chaytaka tukuylla llaktaywanmi 
chimpapurana;

o) Kay kamachiypi rikuchishka kipu 
willay llikakunata wallpana, rurana, 
mushukyachina;

p) Mamallakta yuyarishkakuna, ista 
llaktakunawan arinishkakunata punchanta 
rikuna, katuna wasiman ushayta charishka 
llankayta rikuna, shinallatak ista 
llaktakunawan mintalay tuputa chapana, 
shina muyuwan llankaykunapi llakita 
churakta rikuna, harkana;

q) Kapukyachinapa kipu llikata, illushka 
muyuta chapana kipu llikatapash churana;

r) Mamallaktapak musturishka kakta 
rikushpa mintalana mushuksami 
muyukunata yaykuchimuchun kamachiwan 
arinina;

s )  K a y  k a m a c h i y  s h u k t a k 
rikuchishkatapash paktachina.

14 niki.- Mamallaktapak Ruraykuna.- 
Mamallakta kay ruraykunata charinka:

a) Tarpuy tawkasamikawsayta chikanchikan 
patapi wakaychina tiyachun kamana, 
chayka: tarpuywayllallika, chikanchikan 
muyu, kawsaysapi tiyachun kamana;

b) Kay Tarpuy tawkasamikawsayta, ñawpa 
muyukunata, pakllapi tiyak muyukunata 
charina, wakaychina, kapukyachina, wiñachina, 
kawsachina, rakina, tankana, mawkayachichun 
yanapana. Shinallatak yachayta, ñawpa rurayta 
kutintak tarina, mirachina, tarpuywaylla 
sumak rurayta, payman kimirishka wanuwan 
tarpuyta mirachina;

c) Kamachiy karma ukupi tiyak amawtay, 
sumakruray sapsipak, mushuk llankay 
shukpak yachay kakta, sapsipak yachay 
kakta tukuysami apayta mana sakina;

d) Tarpuy tawkasamikawsay ukupi tiyak 
kawsaysapita tukuysami apayta mana sakina;

e) Kawsaysapi ama purunyachun, 
ruraykuna, ñawpa yachaykuna ama 
chinkarichun tupukunata churana, tarpuy 
tawkasamikawsayman, ñawpa muyuman, 
mikuyman kimirishka kawsaytarpuy ama 
chinkarichun tupukunata churana;

f) Amawta taripayta, ayninakuy wiñariyta, 
mushuk llankayta, yachaykuna mirarita, 
shinallatak wallparita, yachayta, sumak 
ruraywan tarpuy tawkasamikawsay yanapayta 
kamana, unipak tarpuykuna tiyachun 
kamana, ñawpa yachaywan, kamachiypi 
tiyak kimirinakuchun kamana;

g) Sapsikuna, ayllullakta, llakta, runallakta 
muyuta wakaychichun, silupi churachun, 
pukuchichun, allichichun, yaykurichun, 
kishpiyrishka apachun, mintalachun, 
istaman katuchun shukllapak hayñita, 
tantarishkapak hayñita kamana. Shinallatak 
tawkasami mushuk muyukunata wiñachichun 
kamana, kaykunata tukuypi tiyak, 
ñawpamanta charimushka yurasapiwan, 

may alli kaywan katishpa paktachina;

h) Kapukyayta, illuyta, allichinata, 
yaykuchimunata, istaman katuyta, 
mintalayta, muyuta mawyachinatapash 
nikina;

i) Mamallaktapak allpakuna yanka muyuta 
tarpunamanta kishpiyrishka kachun 
chapana, harkana;

j) Yanka kapukta, runata unkuchik 
kapukta, rurashka kapukta kay llaktaman 
yaykuchimuchun harkana, shinallatak 
kamachiypi tiyak awki mikunata unkuchikta, 
kawsayllikata unkuchikta harkana;

k) Chirikunuk rantichirikta chawpina, 
pachamama llikata, llaktata llakichikta 
ashayachina, kaytaka alli unipak tarpuy 
tawkasamikawsaywan katishpa tarpuykunata 
mirachishpa llakita chawpina;

l) Amawta taripaywan katishpa, chaypi 
kashpa mushuk sumakruraywan awki 
mikunata tarpuy allpa tawkasamikawsayta 
mushuk sumak ruraywan kamana;

m) Maymutsurik mushuk kapukyayta, mitachita 
charinkapa tarpuy tawkasamikawsaypak utka 
chanita, kawsaytarpuyta, tantarita, pachamamata, 
kullkiyayta yanapakta riksina;

n) Tarpuy tawkasamikawsayta charinkapa 
ñawpa yachayta, muyuta chakrushpa 
tarpuna yachaykunata, tarpuy murukunata 
unipak charina;

o) Kay Tarpuy tawkasamikawsayta 
kullkiwan yanapankapa, kapukkunata 
mawkayachinkapa, mikunkapa tukuylla 
llaktayta wiñachina;

p) Tarpuy tawkasamikawsayta, ñawpa 
muyuta, paklla muyuta paykuna wiñana 
allpapi, shuktak allpapi riksichinkapa, 

kutin riksichinkapa, wakaychinkapa, 
kamankapa, allichinkapa, mirachinkapa 
ñankunata churana, kay llankayman 
kimirik yachaykunata, ruraykunatapash 
shinallatak rurana;

q) Yurasapihampi, tarpuy tawkasamikawsaypak 
kawsaysapi, pachamama llika ama unkuchun, 
wakllirichun, purunyachun kamana, harkana, 
uchillayachina, tupukunata churana, 
paktachina, wakllichik llankaykunata mana 
rurana;

r) Yachak runakunapak tantarikunamanta 
charishka, tarpuy tawkasamikawsayman 
kimirishka yachay kakta, kikin amawtayta, 
kapukyayta, mirachishka kapukta, 
pankayachishka muyumanta llukshichishka 
kapukta, riksikkiputa mana kuchun Kamachiypi 
tiyak nikipi rimashkata paktachishpa chapana;

s) Tarpuy tawkasamikawsay allichishka 
chutarichun, unipak tarpuy tiyachun, 
kay llankayta riksik tukuyta yachachina, 
shinallatak sumakrurayta, amawtayta 
yachaypi, yachana wasi ukukunapi, 
shuktak chayman kimirishka sapan yachay 
patakunapi riksichina.

15 niki.- Tarpuy Tawkasamikawsaypak, 
Muyupak Tapuk Tantanakuy.- Kamachiy 
rimashkata katishpa kay Tarpuy 
Tawkasamikawsaypak, Muyupak Tapuk 
Tantanakuyta wiñachina, kay tantanakuymi 
taripankapa, ukllankapa, yaykurinkapa, muyuta 
rantinchinkapa, mawkayachinkapa kantinka, 
rikunka, alli mana allitapash rikunka.

Kay Mamallakta Tarpuy Kamachikmi hatun 
uchilla suyu kunakman wallparinka, chaymanka 
tantanakuykuna, pukuchikkuna, sapsikuna, 
ayllullaktakuna, llaktakuna, runallaktakuna 
shamunka; shinallatak tukuylla, shukpaklla  
llankakwasimanta, sapsi llankakwasimanta, 
chakrushka llankakwasimanta, paykuna 
mushuk kamachiypak uchilla kamachiywan 

akllashka, churashkami shamunka.

16 niki.- Tarpuy tawkasamikawsaypak, 
muyukunapak, unita tarpuypak taripay 
kullki.- Kay tarpuy tawkasamikawsay 
taripaypak, muyukunapak, unipak tarpuy 
hillay kullkika: llankaykunata mirachinkapa, 
hatun taripayta rurankapa, muyusapikunata 
allichinkapa, muyukunata pukuchinkapa, 
sumakrurayta yallichinkapa hillay kullkimi 
kan, kay kullkika Mamallaktapak hatun 
kullkimantami shamunka.

Kay kullkiwanka Mamallakta Tarpuy 
Kamachikmi llankanka, Instituto Nacional de 
Investigaciones Agropecuarias kamaywasiwan 
pushanka. Imashina awllinataka kay 
Kamachiypak uchilla kamachiymi rikunka.

II KAPAKNIKI
MIKUYTA, TARPUYTAPASH CHARINKAPA 
TARPUY TAWKASAMIKAWSAY, YURASAPI 

TIYAYKUNAWAN KIMIRISHKA

I WANKURIY
WAKAYCHINA, UNIPAK MAWKAYACHINA, 

TARIPAYPASH

17 niki.- Tarpuy     tawkasamikawsaypak   
uchilla suyukuna.- Kay Mamallakta Tarpuy 
Kamachik, Gobiernos Autónomos Descentralizados 
Provinciales kamachikwan, tukuylla taripak 
kamaywasiwan, hatun yachanawasiwan kimirishpa, 
kapukyachikkuna chaypi kaywan rikurishpa, runa 
tantarikunawan tarpuy tawkasamikawsayta  
ukllanka, wakaychinka, makinchinka. Shinallatak 
mikuy tiyachun, alli tarpuy tiyachun chaypi tiyak 
yurasapikunata unipak mawkayachina, shina 
awki mikuna tiyachun kamana.

Kay Mamallakta Tarpuy Kamachik, Autoridad 
Ambiental Nacional kamachikpak willayta 
hapishpa, tarpuy tawkasamikawsay uchilla 
suyu kachun willanka; kay uchilla suyupi tiyak 
hayñikunatapash mana wakllichinka.

Kay tarpuy tawkasamikawsaypak llankayñan, 
yurasapikunawan kimirinka, kipaman kullkita 
yaykuchinkapa llankayñanta, yachaykunata, 
ukllana willayta, wakaychinata, kutintak 
tarinata churanka, shinallatak unipak 
charinkapa, muyukuna unipak kawsashpa 
katichun rikunka.

Kay Mamallakta Tarpuy Kamachikmi tarpuy 
tawkasamikawsay tiyak kuskata kipuchinka, 
kaytaka kay mushuk kamachiypak uchilla 
kamachiypi killkashka nikikunawan paktachinka.

18 niki.- Tiyak yurasapikunata wakaychinamanta, 
unipak mawkayachinapash.- Mamallakta 
Tarpuy Kamachik, Autoridad Ambiental 
Nacional kamachikwan, Gobiernos Autónomos 
Descentralizados Provinciales kamachikwan, 
tukuylla taripak yachanawasikuna, hatun 
yachanawasikuna llankayñanta, yachaykunata, 
karuman paktanata ruranka:

a) Kawsaysapi ama wakllirichun, ama 
purunyachun tiyak yurasapikunata 
wakaychinkapa, mirachinkapa, unipak charik  
yachayta purichina, hatunyachina;

b) Kay tarpuy tawkasamikawsayta 
allichinkapa, akllankapa, wakaychinkapa 
taripayta tukuylla kamaywasiwan, 
shukpaklla kamaywasiwan, sapsikunawan 
paktachina, shinallatak achka kapukta 
charinkapa mutsuyta, katuna uku mutsuyta 
paktachinkapa tarpuyta mirachina;

c) Kay tarpushka murukunata puchikkuna 
yanapanka, wakaychinata, yurasapikunata 
mawkayachinkapa imashina kullkiwan 
yanapanata wallpana;

d) Tarpukkunaman sumak ruraywan, 
yachaywan yanapana, chaywan muyu 
pukuyta kutintak tarina, shinallatak 
pachamama wakllirikpi, chirikunuk 
rantinchirikpi tarpuy tawkasamikawsayta 
kutintak allichina;

e) Kay muyusapi kulkata wakaychinkapa, 
mirachinkapa ishkantinmanta yachaykunata 
paktachina;

f) Mamallakta Tarpuy Kamachik shuktak 
churashkunata paktachina.

19 niki.- Tiyak yurasapikunata katikuy, 
willaykachaypash.- Taripak tukuylla, shukpaklla 
kamaywasikunawan, hatun yachanawasikunwan, 
markapak Gobiernos Autónomos Descentralizados 
kimirishpa, shinallatak sapsiwan, ayllullaktawan, 
llaktawan, runallaktakunawan, wakaychishka tiyak 
yurasapikunata mashkanka, mawkayachinka, 
chaytaka willashka  tarpuy tawkasamikawsay tiyak 
kuskakunapi ruranka;

Mikuy tiyachun, tarpuy tiyachun yurasapikunata 
Mamallakta purichinka, hatunyachinka, shinami 
willayyachaywan, runakuna yuyayta churaywan, 
willaywan, tawkasamikawsay tarpuywan, muyukunata 
katuypuraywan, riksichinawan ashtawan tarpuy 
tawkasamikawsayta hatunyachinka, willaykachanka, 
mirachinka; shinami wakaychinkapa, mirachinkapa, 
mawkayachinkapa chikan chikan llaktay wiñarinka.

20 niki.- Tarpuy tawkasamikawsaypak 
Kawsay  yachay   was ikunamanta . - 
Mamallakta Tarpuy  Kamachik chay markapak 
Gobiernos Autónomos Descentralizados 
kamachikwan, taripak tukuylla sumakrurak 
wasiwan, hatun yachanawasiwan, kullkiyachik 
wasiwan tarpuy tawkasamikawsay allita awllichun 
yanapanka, yachachinka. Shinami: mirarishka 
muyukunata wakaychichun, wañushka 
nipakunata mirarishka muyukuna, tukuylla 
chaypi kashpa taripashka, yachashka, 
chanishka, sumakrurayta yallichishka tukuyllakuna, 
sapsiyaykuna wakaychichun yanapanka. Kay 
wasikuna mirarichun yanapanka, ashtawankarin 
tarpuy tawkasamikawsayta ukllana, wakaychina 
kuskakunapi yallita paktachinka.

Mamallakta tarpuy tawkasamikawsaypak 
kawsayyachay wasi tiyakta yanapanka, 
chay llankaytaka ashtawankarin kallaripika  

warmikunaman, ruku runakunaman chayachinka, 
paykuna yachayta, tarpuy tawkasamikawsayta, 
muyu makinchinata, kamayta, charishkamanta, 
yachashkamanta chaskinka.

21 niki.- Mamallaktapak Muyusapi Kulka.- 
Kamachiyta katishpa Mamallakta Tarpuy 
Kamachik  llaktayta, llankayñanta, mushuk 
llankayta churanka, mirachinka, chaywan 
Mamallaktapak Muyusapi Kullka, shuktak 
muyusapi kulkatapash sinchiyachinka, 
ukllanka, nikinka, wakaychinka. Chay 
kulkakunaka Mamallakta pushashkami kanka, 
kay kulkakunaka shinami kanka:

a) Mana shuktakyari muyu;

b) Pakllapak muyusapi;

c) Ruray ukupi muyusapi tarpuy, muyuta 
chiripi wakaychina;

d) Tarpuy Kamachik shuktak churashkakuna.

Mamallaktapak Muyusapi Kulkaka, tiyak 
kikin yurasapikunata tarpuy, mikuy tiyachun 
wakaychinka, taripanka, ñawita akllanka, 
killkashpa wakaychinka, rantinchinka. Shinami 
kikin muyushunku mana wañunka, ama 
shuktakyarichun, yurasapi mushukyachun 
yanapanka, shinami kipamanka tarpuy 
ayllu llaktaman tikrachinka, ashtawankarin 
pachamama wakllirikpi, chirikunuk 
rantinchiriwan wakllirikpimi mutsurinka. 

Mamallakta Tarpuy Kamachik, tarpuyta taripak 
tukuylla kamaywasikunawan, Mamallaktapak 
Muyusapi Kulkata kamaywasimi llankayta 
pushanka. Shinami tarpuy tiyachun, mikuy 
tiyachun kamanka. Shinallatak ayllullaktapi, 
sapsipi, runallatakpi, llaktapi, yanallaktapi, 
yunkallaktapi tiyak tawkasami pallashka 
muyushunkukunata sumaychanka, wakaychinka.

22 niki.- Tiyak yurasapikunata taripay, 
mushukyachinapash.- Mamallakta Tarpuy 

Kamachik, chay superior, ciencia, tecnología 
e innovación hatun yachay kamaywasiwan 
kimirishpa, hatunyachanawasi ukuwan, 
shukpaklla kamaywasikunawan llankayñanta, 
yachanakunata, mushuk taripayta 
hatunyachinka. Kaytaka tiyak yurasapikuna, 
muyukuna wiñarichun, mushukyachun ruranka, 
shina runakuna paypak yachayta, ñutkuta, 
yuyayta sinchiyachinka, hatunyachinka.

Muyukunata pukuchinkapa taripaykunaka 
kallaripimi kan:

a) Awkikay, achka mikuykuna, mikunata 
charinkapa hayñikunata kamay;

b) Tiyak yurasapikunata wakaychi;

c) Hampikunata kapukyachina;

d) Tarpuy kapukyachik wasipak wiñariy, 
pakllapi tarpuymantapash;

e) Istaman katuykuna wiñariy, istamanta 
rantimuypak ranti, ashayachinapash;

f) Mamallakta Tarpuy Kamachik shuktak 
churashkakunapash.

23 niki.- Ruraykunamanta rimanakuy.- Kay 
ñawpa yachaykumanta rimanakuy ukupimi 
amawta taripayta, mushuksami yuyayta 
churay wiñarinka. Shinallatak unipak tarpuy, 
tawkasamikawsayta, muyukunata, tarpuy 
hawa rimaypi ñawpa yachayta sumaychanka.

Ñawpa yachaykumanta rimanakuy ukupi, 
shuktak yachayta rimanakuy ukupimi runa 
chaypi kashpa mushuk sumak ruraykunata 
paktana rimayta charinka, shuktak yanapak 
yachaykunapash chay ukupi kanka.

Mamallakta Tarpuy Kamachik, markapak 
Gobiernos Autónomos Descentralizados 
kamachikwan kimirishpa, paykunapak 
llankay ukuwan kitipi, markapi kamachik 

tantarita wiñachinka, chaypimi ñawpa yachay 
rimanakuywan, mushuk sumakruraywan 
tantachishpa yallichinka, shulkapi tiyak 
kimirik yachaywasikuna, shulkapak ayllullakta 
tantarikunawan rimanakuyta charinka.

Sumakrurayta yachachina ñanta rurak, 
yanapana ñanta pushakkunaka kallaripika 
warmikuna, kayta yachak pakta runakunami  
chaypi kanka, chay llaktapi kawsakkunami 
kanka, maypi sumakruray pusharikuk 
kuskamantami kanka.

24 niki.- Sumakkay muyukuna, paypak 
kapukkunapak ukupi nikina.- Sumakkay 
muyukunata, paypak kapukkunata kamankapa 
runakuna, kamachishka tantarikuna, muyuta 
charik tantarikuna, muyuta katukkuna chaypi 
kankapa katikuykunata, llankay ukupi nikina 
ñankunata churanka, chayta paktachinka, 
Mallakta Tarpuy Kamachikwan yuyarishpa 
churanka.

Kay Kamachikmi Markapak Gobiernos 
Autónomos Descentralizados kamachikwan 
kimirishpa katikuykunata hatunyachinka, 
tantarichun yanapanka, katikuykuna awllichun 
yanapanka, runakuna chaypi kachun pushanka.

III KAPAKNIKI
MUYUKUNAMANTA

I WANKURIY
KAPUKYAY LLIKAKUNAMANTA

25 niki.- Muyukuna kapukyay 
llikakunamanta.- Kay kamachiyta llankaypi 
paktachinkapa, katipi rikurik kapuk 
llikakunata, illushka muyukunata riksinka:

a) Muyupak mana allichishka llika: Kay llikaka 
shuklla runamanta, kamachiywan riksishka 
runamanta, tantarimanta ñawpa pachamanta 
charimushkami kan. Shinallatak tawkasami, 
rantinchik, kapukyachik, mirachik, katuk 
sapsimanta, ayllullaktamanta, runallaktamanta 

shamun. Pakllapi muyumanta rimashpaka, 
ñawpa muyukunamanta, punchanta charimushka 
muyumantami rimanchik.

b) Muyupak Allichishka Llika: Illushka muyu llikapi 
tiksirishkami kan. Kay muyutaka Mamallaktami 
nikin. Illushka muyutami mirachin.

26 niki.- Yurasapihampipak ukllana tupukuna.- 
Mamallaktami muyuman yaykurinkapa, 
rantinchinkapa, mintalankapa kamachiypi 
rikuchishka nikikunata paktachinka, shinallatak 
yurasapihampipak ukllana tuputa kamanka, 
mirachinka.

II WANKURIY
PAKLLA MUYUKUNAMANTA

27 niki.- Paklla muyukuna.- Kay muyuka 
mana allichishka kapukyarik muyuman 
kimirishkami kan, ñawpa muyukunata, 
charimushka muyutami yaykuchin.

28 niki.- Ñawpa muyukuna.- Kay kamachiyta 
paktachinkapa, ñawpa muyukunaka kari 
warmi  tiyan, wakza yurakunapash tiyan, 
kutin kapukyachinata, shuk kuskamanta, 
kikinllatak ushak, wiñakkunapash tiyan, 
runawan kawsachun amañarichishka, 
wakaychishka, kamashka, mawkayachishka, 
pukuchikkuna rantinchishka kan. Sapsikuna, 
ayllullaktakuna, llaktakuna, runallaktakuna 
paykunapak yachaywan, kawsaytarpuykuna 
mawkayachishka, chanishka, rantinchishka, 
riksichishka, ukllashka, Mamallakta 
yanapashka kan.

Ñawpa muyuka llaktakuna, runallaktakuna 
charimushkami kan, mikuna tiyachun, 
tarpuy tiyachun kawsaysapimi kan, paypak  
kawsaysapika mana hawalla hapishpa 
apanallachu kan.

Mikuna tiyachun, tarpuy tiyachun tiyak 
yurasapsiwan kimirishka sapsi yachayta 
apachun mana sakishkallachu kan.

29 niki.- Ñawpa muyukuna rantinchinamanta.- 
Ñawpa muyukunaman kishpiyrishka 
yaykurinkapa, rantinchinkapa, mintalankapa 
Mamallakta Tarpuy Kamachikmi, Markapak 
Gobiernos Autónomos Descentralizados 
kamachikkunawan, sapsi tantarikunawan 
muyuta pampakunapi, pakllapi katunata rikunka, 
shuktaksami muyu katunatapash rikunka.

30 niki.- Ñawpa muyukunata riksina.- Mamallakta 
Tarpuy Kamachikmi ñawpa muyukunata riksinata 
charin, chay muyukunaka  punchanta tarpuypi 
llankaykunapi mawkayachishkami kan.

Muyukunata riksinata pay mutsushkata, 
mutsurik mañashkamantami ruranka, kay 
kamachiypak uchilla kamachiy mañashkatami 
paktachinka, tukuylla tarpuy hawa taripak 
kamaywasikunawanmi paktachinka, kay 
taripaykunataka Mamallakta Kulka Muyusapi 
kulkaman kachanka, mana kashpaka 
shuk tukuylla tarpuy taripak wasiman 
kachanka, chaypimi ukllanka, wakaychinka, 
mawkayachinka.

Tarishka ñawpa muyu hawa willaytaka 
sapan mitapi Mamallakta Tarpuy Kamachik 
riksichun paypak yuyayman chayachinata 
charin.

Mamallakta Tarpuy Kamachikman, tukuylla 
llaktaywan llaktakuna, runallaktakuna ñawpa 
muyukunata ukllachun, wakaychichun, 
mawkayachichun kipaman kutintak 
mirachichun willaykachayta, kamarita, 
kullkiwan yanapayta wiñachinka. Kay 
llaktayka ñawpa muyukuna kawsayta 
charichun yanapankapa kan, shina awki 
mikuna, achka mikuna tiyachun llankanka.

31 niki.- Charimushka muyu.- Charimushka 
muyuka kariwarmi kutintak mirarik, wakza 
muyupash kan, mana ñawpa, mana kikin 
muyu kashpapash mirarinata ushakmi kan, 
chay muyukunaka tarpukkuna, sapsikuna, 

ayllullaktakuna, llaktakuna, runallaktakuna 
amañarichishka, wakaychishka, kamashka, 
mawkayachishka, tarpushka, rantinchishka 
shamushka.

32 niki.- Yurasapihampita chapay.- 
Ñawpa muyukunapash, charimushka 
muyukunapash pukushka, allichishka kapuk 
muyuta katunamanmi yaykurinka, shinapash 
kunan yurasapihampipak mañashkatami 
paktachinka.

III WANKURIY
ILLUSHKA MUYUMANTA

33 niki.- Illushka muyukunamanta.- Illushka 
muyuka kapukyarinkapa sumakruray ñanta 
paktashka muyumi kan, paypak yanapayta, 
maysumak shunkuta, ukunta, llumpaktapash 
charin, alli yurasapihampita yallishkami 
kan, imashina pukushkata rikushkami kan, 
kamachiypak uchilla kamachiy rimashkata 
paktachikmi kan.

Kay kamachiypak uchilla kamachiypika, 
sapan muyukunata illunkapa, tarpunkapa 
katikuy mutsuykunata paktachinka; yapa 
pukuchinkapa, akllankapa, yanaparinkapa, 
pakinkapa, huntachinkapa, charinkapa kutin 
huntachinkapa, mintalankapa, kanchamanta 
apamunkapa, illushka muyuta istaman 
kachankapa allichinka.

Kay Registro Nacional de Cultivares wasipi 
kipuchishka muyukunallami illuy katikuyman 
chayanka. Kipupi shutita killkachinaka mana 
pachata charinkachu, tarpukta tapushpami 
kipunata samachinka, anchuchinkapash. 
Kamachiypi, uchilla kamachiypi mañashkata 
mana paktachikpimi sakichishka kanka.

Yallikpi rimashkata mana washaman 
sakishpalla, Mamallakta Tarpuy Kamachikmi 
sapan mitapi illushka, mana illushkata, 
kipaman illushkata chapanka, shinallatak 

mintalashka muyukunatapash chapanka.

34 niki.- Illushka muyupak patakunamanta.- 
Muyuta iIlunkapaka kay katikuy patakunapak 
ukupimi paktachinata charin, shinami kay 
Mamallakta Tarpuy Kamachik tukuypak 
churashka patakunata paktachinka:

a) Kawsaysapi, mushukmuyu: Yurata 
mushukyachishkamanta kallarik muyumi 
kan, kay nipaka kawsaysapimanta 
mirachimushka mushuk muyumi kan, 
chayka tiksi muyu mirarichun allikak tiyarin;

b) Tiksi: Kawsaysapimanta, mushukmuyumanta 
shamuk muyumi kan, chay muyuka kikin 
muyu kak patapi illuy katikuyman chayachun 
churashkami tiyarin, tukuy muyupak 
churashka kawsaysapita paktachikmi kan, 
kipushka, illushka muyuman paktachun 
pukuchishka muyumi kan;

c) Kipushka: Tiksishka muyumanta shamuk 
muyumi kan, chay muyuka illuchishka, 
llumpakta charichun pukuchishkami kan, kikin 
kawsaysapita charichun, shina muyu kachun, 
tukuy muyupak churashkata paktachichun. 
Illushka muyupak mamami kan;

d) Illushka: Tiksishka, mana kashpaka 
kipushka muyumanta shamuk muyumi 
kan, chay muyukunaka illuchishka, 
llumpakta charichun pukuchishkami kan, 
kikin kawsaysapita charichun, shina muyu 
kachunka, tukuy muyupak churashka 
patata paktachichun mañashka muyumi 
kan.

35 niki.- IIlushka muyupak taripaymanta.- Kunan 
muyu tarpuy tiyak wakaychinkapa, charirayankapa, 
hatunyachinkapa, yaykuchinkapa, alli mana allita 
rikunkapa Mamallaktami taripayta yanapanka, 
charirayanka. Shinallatak chikan runakuna, 
kamachishka runakuna, tukuylla kamaywasikuna, 
shukpaklla kamaywasikuna, sapsi kamaywasikuna 
mushuk sumakrurayta hatunyachinka. Shinallatak 

kunanpi tiyak yurasapihampita churashpapash, 
taripankapa ñukanchikpak mushuk kawsaysapita 
yaykuchinkapa yanapanka, mana kayta 
washaman sakishpa kunan tiyak kawsaysapi 
hampita churanka.

36 niki.- Muyukunata kapukyachinamanta.- 
Mamallakta Tarpuy Kamachik, Mamallaktapi 
tarpuyta taripak kamaywasiwan, chikan 
runakunawan, kamachishka runakunawan 
kamachiywan arinishka muyukunata pukuchinka, 
chayka kawsaysapi, mushukmuyu, tiksi muyu, 
kipushka kanka, chayka illushka kapukta 
huntachinkapa kanka; kay sami muyukunata 
pukuchichun chikan runakunata, kamachishka 
runakunata kamachiywan arininka, tukuylla 
kamaywasita, shukpaklla kamaywasita 
imashina kamachik churashkata paktachinka.

Shinallatak chikan runakuna, kamachishka 
runakuna, tukuylla kamaywasikuna, shukpaklla 
kamaywasikuna, sapsi kamaywasikuna 
illushka muyukunata pukuchichun 
kamachiywan arininka. Kay muyukuna mana 
tiyakpika Mamallaktapi tarpushpa taripak 
kamaywasikunata kamachiywan arininka.

Tawkasami muyukunata ista llaktapi pukuchishka 
kakpika, chay muyuta pukuchinkapa kamachiywan 
kipushka kamaywasitami kamachiywan arininka, 
payka ista llaktapi tawkasami mushuk muyu 
shutipi rikurikmi kanka.

37 niki.- Hatunyaymanta, kullkiwan 
yanapaykunapash.- Mamallakta Tarpuy 
Kamachik illushka kapukkuna unipak tiyachun 
llaktayta, kamarita, kullkiwan yanapanata 
churanka, chay kapukkunaka tantarikunata, 
paklla ayllullaktakunata, muyu llankaywasita 
yanapanka, shinami ashtawankarin uchilla 
paktalla kapukyachikkunaman yanapanka, 
chay kapukkunaka awki mikuy tiyachun, achka 
mikuna tiyachun yanapanka.

Mamallakta Tarpuy Kamachik chay 
Plan Nacional de Semillas llankayman 

yaykuchinka, chay mushuk llankayka sumak 
rurayta, yachayta, mushuk sumakrurayta, 
illushka muyuta mirachinka mutsushka 
uchilla hillaykunata charinka.

Kullkita mañachik kamaywasikunaka 
mana yalli wawakullki kachun kullkita 
mañachinka, muyukunata pukuchinawan 
kimirishka kullkikuna kanka. Chay kullkika 
uchilla, paktalla tarpushpa muyukunata 
pukuchik tantarikunaman, muyuta pukuchik 
llankakwasiman kullkita mañachinka. Tukuy 
kullkita mañachinami tarpuy kamayta charinka.

Shinallatak mushuk tarpuy yachanata, 
kapukyayta, akllashka kullki mañayman 
yaykunata riksichinka, uchilla, paktalla 
tarpukkunaman, tantarikunaman, muyuta 
pukuchik llankayta wasikuman mañachinka, 
shinami illu muyu kapukyachik llikata, 
mintalayta sinchiyachinka, yanapanka.

IV WANKURIY
MAMALLAKTA LLIKAPAK MUYUKUNA 

WILLAYMANTA

38 niki.- Muyukuna willaypak Mamallakta 
llikamanta.- Mamallakta Tarpuy Kamachik 
muyukuna tukuylla willapak Mamallakta 
llikata wiñachinka, chayka kapukyachikkuna, 
muyu llankaywasikuna willayta 
mirachinka, kamanka, chayachinka. Shinami 
pukuchikkunaman, tantarikunaman, muyu 
wiñachikkunaman, kullkiyachik wasikunaman, 
tukuyllapak kamaywasiman tukuyllata willanka.

Kay llikaka maypilla muyukuna pukukukta, 
tarpukukta, kapukyachikta, katukukta 
rikushpa yaykunka. Kipaka mañayta, chanita, 
sumak muyu patakuta, sumak ruraykuna tiyak 
willayta yaykuchinka. Shinallatak Mamallakta 
Tarpuy Kamachik willashka sumak 
ruraywan yanapay tiyakta, mintalay tiyakta, 
muyukuna tiyakta, kanchamanta apamukta, 
kanchaman katukta, yanapak yurakunata, 
rurakkunata, mushukmuyu tiyakta, shuktak 

willaykunatapash chayachinka.

Kay willayka Mamallakta Tarpuy Kamachikpak 
zirma web pankapi tukuyman willashka kanka.

39 niki.- Kipumanta.- Tukuy pukuchik, 
mintalak, kanchamanta rantimuk, istaman 
katuk, tarpuk chikan runa, kamachishka runa, 
shuklla runa, sapsi runa Mamallakta Tarpuy 
Kamachikpak kipupi killkarishka kanka; kay 
kamachiypak uchilla kamachiy rimashkata 
paktachinka.

Mamallakta Tarpuy Kamachik muyukuna 
pukuchina hillaykunata shukkutinlla kipupi 
killkanka, chayka Mamallaktapak muyu 
kipupimi killkarinka.

Illushka muyuta pukuchina hillayka: tiksi 
muyu, mana kashpaka kay kamachiy tukuy 
llaktapi rimashkata katishpa kipuchishkami 
kan, Mamallakta muyukuna pukuchina 
hillaykunata shukkutinlla kipupi killkanka.
Kay rikuchishka muyu kipupi illushka muyuta 
mana killkachishka kakpi katunata mana 
usharinka.

40 niki.- Kipuypak katinakuna.- 
Kay kamachiypi rimashkakunata 
paktachinkapa Mamallaktapak muyu 
kipupi killkachinami kan:

a) Tarpukkuna;

b) Kapukyachikkuna;

c) Istamanta rantimukkuna, Istaman 
katukkuna;

d) Mintalakkuna;

e) Yanapak yurakuna;

f) Sumak chanita rikushpa rurakkuna;

g) Muyuta mushukyachik runakuna, 

kamaywasikuna;

h) Muyusapi kulkakuna;

i) Kamachiypak uchilla kamachiypi 
rimashkapi churashka.

41 niki.- Chanipak rikuymanta.- Illushka 
muyukunapak chanita rikuykunataka 
tukuyllapak, shukpaklla muyu rurakkunami 
pushanata charin, chaytaka kamachiywan 
rikushka achkata yachak wasikunami 
pushanata charin.

V WANKURIY
MUYUKUNATA MINTALAY

42 niki.- Muyukunata mintalaymanta.- 
Mamallakta Tarpuy Kamachikpak allichishka 
kapukpak llikapi pukushka muyu mintalayta 
nikinka, shinami kamachiypak uchilla 
kamachiypi rimashkata paktachinka.

Illushka muyuta mintalankapaka kay 
tatkikunatami paktachinata charin:

a) Kinkinkayta;

b) Kikin aychata, aylluta charina;

c) Uchilla patsakrita muyuwiñarina;

d) Achka nuyuypak patsakri;

e) Imashina yurasapihampita;

f) Mushuk allikak tulu, chawpipi 
kanirishkata;

g) Shutipankakuna, llutachinakuna, 
irpakuna;

h) Kay kamachiypak uchilla kamachiy 
shuktak churashka mutsuykuna.

43 niki.- Llutachina pankakuna, 
irpakunapash.- Mamallakta Tarpuy Kamachik  
kay kamachiypak uchilla kamachiypi tiyak 
mutsuykunata paktachishpa, mintalankapa 
muyupak llutachina pankakunata churanka,  
shinallatak muyu may alli rikurikta paktachinka.

Llutachina pankakuna, irpakunapash willay 
achiklla rikurichun, akllashka, chanishka 
rikurichun kipipi, tallinapi churashka 
kanka, shinami kay kamachiypak uchilla 
kamachiy mañashkata paktachinka. Kay 
irpataka muyuta pukuchikmi willayta mana 
pantashpalla kipikunapi churanata charin.

Kay llutachina pankapak, irpapak 
willaytaka kamachiypak uchilla kamachiy 
mañashkatami willanka.

44 niki.- Kipimanta, tallinamanta.- Katuna 
muyukunaka kipishka, mushuk tuluwan, irpashka, 
rikuchishkami kana, shinallatak kamachiypak 
uchilla kamachiy mañashkata paktachishpa 
llutachina pankawan, irpawan churashka allinta 
sirashka, tupullishka, rikuchishpa katushka kanka.
Llutachishka pankami ima tullpu, ima 
pataman kimirishka muyu kakta rikuchinka:

a) Yurak llutachina panka: tiksi pata;

b) Puka llutachina panka: kipushka 
patayuk;

c) Ankash llutachina panka: illushka pata.

Patachishka muyupak llutachishka panka: 
tiksi, kipushka, illushka kanka, chaykata 
Mamallakta Tarpuy Kamachikman kachashka 
kanka, kay muyukuna chanishka chikan, 
kamachishka, tukuylla, shuklla, sapsi runa 
mañashka kanka, kamachiypak uchilla 
kamachiyta paktachinka.

45 niki.- Killkashka pankamanta.- Tukuy 
katuna muyukunaka kipipi, tallinapi willayta 
llutachishka, killkashkata charinka, shinaka:  

tarpuypak shuti, kariwarmi muyu, imasami 
yura, mashna tupu, maymanta wacharishka, 
may sapimanta, patsakri nuyu, uchilla 
patsakri matsak, llashak, tallishka irpapak 
mita, ismuna puncha, kay kamachiy shuktak 
churashka nipakunapash kanka.

46 niki.- Muyuta yaykuchinamanta.- Mamallakta 
Tarpuy Kamachikmi sapan llankaykuna 
taripanata, kapukyachinata, mintalana 
muyukunata yaykuchimuchunatapash arininka, 
shinami kay kamachiypak uchilla kamachiy 
churashkata paktachinka, yurasapihampi 
kamachiywan mañashkata rikunka.

47 niki.- Muyuta istaman katunamanta.-  
Mamallakta Tarpuy Kamachikmi muyuta 
kapukyachichun, kanchaman mintalachun  
arininka, shinami kay kamachiy, uchilla 
kamachiypash churashkata paktachinka.

IV KAPAKNIKI
UNIPAK TARPUYMANTA

I WANKURIY
ALLI RURAYKUNAMANTA

48 niki.- Unipak Tarpunalla.- Kay kamachiyta 
paktachinkapaka unipak alli mikuyta 
charinkapa, achka kullkita charinkapa, unipak 
tarpuyta rurana hamutarin, runakunapash 
munachun, wiwakuna mirarichun llika tiyanka. 
Shinami pachamamawan, kapukyachik 
pachamamapi tiyakta sinchiyachinka, 
shinallatak kunanpi tiyak tarpuna allpata mana 
wakllichishpalla, pachamama wakllirikuk purun 
allpata ashayachishpa, wiwakuna, murukuna 
pukurina ukunta, chakllita, tarpuywiway 
kawsayta mana wakllichishpa kachun, waylla 
pampakunapi tarpuna.

Unipak tarpuypak shuktakshina tiyarin: waylla 
tarpuy, wanuwan tarpuy, yura wiwa wanuwan 
tarpuy, chakrushpa tarpuy, kutsikchawcha 
tarpuy, sachamuru mikuy, hampi kiwa 

tarpuy, kikin yachaywan tarpuy, shuktak 
churashkakunawanpash tarpuy kanka.

49 niki.- Ruraykuna, sumakruraypash.- 
Unipak Tarpuy sumakruraywan llankayka, 
sumakruraywan mushuk llankaykunata 
mawkayachinami kan, kaytaka Mamallaktami 
mirachina llankayta charin, shina:

a) Tarpushka pukuchun llika tiyak 
yurasapikunata kutin tarinkapa, purichinka, 
chaytaka pukuy llikata shuktakyachinkapami 
kan;

b) Tarpuna allpa ama purun tukuchun, ama 
tulluyachun, ama mapayachun wiñayta, 
pampapi wiwapak kawsay katikuyta ama 
wakllichichun kamana;

c) Pachamamapi tiyak kutintak wiñarikta 
ñawpachina, kapukyak llikata ashtawan 
purichina;

d) Yuyukunawan miyuyta rurashkawan, 
kiwata kuchushpa, miklawan kurukunata, 
unkuykunata harkana, chapana, pachamamata 
wakllichik tawkasami hampiwan, kuru 
yaykurikta, kurupak wasita anchuchina;

e) Kay tarpushka muyukuna imashina 
pukushkata riksichun yachaykunawan, 
willaykunawan runaman chayana, alli 
yanapaykuna tarpukkunaman, mikukkunaman 
kushkata riksichina;

f) Kay llaktata kuyuchinkapa pakllapi 
kawsak ayllullaktapak, sapsipak kullkita 
purichina, shinallatak, allikawsayta kuk 
mikunakunata mirachina;

g) Tarpuy llikata, tukuy pachamamata allita 
unipak kamankapa yaku pampakunata 
mana wakllichishpalla makinchichun 
yuyachina;

h) Yakuta yanka ama hichachun, alli 

chawchachun willayta hatunyachina;

i) Alli mikuyta, ushayta kuk pachamama 
muyuyta tankana, allita mawkayachina;

j) Tarpuy llikapak payllatak wakllirikta 
sakichichun washayachina;

k) Lanchakunamanta, tarpuyta wakllichik  
maymiyuymanta kishpiyrishka tarpuy 
llikapak, walinkayta, ushay wiñarinata 
kutintak tarina;

l) Unipak, punchanta charinkapa 
tarpushkamanta pukushkakunata mirachina, 
allichina;

m) Pakllapi kawsak ayllupak kullkita 
kamana, runapak kawsayta kallarishka 
sapan ayllupak kakta kamana;

n) Pakllapi kawsak ayllupak chanita, 
paykunapak yachayta, wankurishka 
kawsayta kutintak kallarichina, kaytaka 
tarpuy llikapi, mikuypi kanka.

50 niki.- Alli tarpuykunata mirachina, 
kullkiwan yanapaypash.- Unipak tarpuyta 
rurakkunata yanapana rayku, tankana rayku 
kawsaymanta unipak tarpuyta mirachina, 
chaywan achka mikuna tiyachun, awki mikuna 
tiyachun kamana, shinallatak Mamallakta 
Tarpuy kamachikwan kay llankaykunata 
rurana:

a) Kapukyachik llikakuna wiñarinata 
yanapachun kay tukuy llaktaykunata 
churanka;

b) Unipak mushuk yachaykuna wiñarichun, 
mushuk tarpuykuna mirarichun 
sumakruraykunawan, kullkikunawan 
yanapayta tankanka;

c) Kapukyayta hatunyachina llankayta 
wiñachinka, tarpushka muruta kutin 

kapukyachinata pushanka, shinallatak 
mintalanka, kay kapukyachishka 
murukunata kanchaman katunatapash 
mirachinka;

d) Tukuylla katuywan katikuypi unipak 
tarpushkamanta shamuk kapukkunata 
kallaripi churashpa rantinka, kay kullkiwan 
yachaykunata charinka;

e) Unipak kachun tarpuymanta shamuk 
kapukkunata chanikunata nikina 
tupukunata unipak churanka;

f) Llikawan pukuchishka kapukkunata 
mikunkapa llankayñanta hatunyachinka, 
yachaykunata mirachinka;
g) Mashna alli mikuykunata mikukkuna 
tiyak willayta, shinallatak achka 
mikuna, awki mikuna tiyashka willayta 
hatunyachinka.

51 niki.- Kullki mañay.- Tukuylla, shukpaklla 
kullkita charik kamaywasikuna kullkita kuk akllashka 
llankaykunata wallpanka, shinami unipak tarpuy 
llikakunata wiñachinka, mirachinka. Chaykunaka 
tantarikunaman, llikakunaman, sapsikunaman, 
sapsi kullkiwasikunaman, shuktak tantarikunaman 
chayanka. Shinami warmikuna, yuyak runakuna, 
tisiku runakuna, pakta runakuna kashkamanta 
kullkita utkashpa chayachinka, shinami kay 
yanapaykunaman paktarakiwan yaykurinka.

52 niki.- Mintalay.- Mamallakta Tarpuy 
Kamachik kay kapuk llikamanta rikurishka 
mikunakunata katunkapa willayta purichinka, 
hatunyachinka. Kaytaka imashina mintalanata 
yachachishpa, sumakruray katiwan chayachinka, 
kayta Mamallaktapi istallaktakunamanpash 
chayachinka, chaypak katuna, rantina 
pampata churanka; runakunapak tantarikunata 
sumaychashpa, ñawpa muru rantinchina 
sumaychashpa shuktak ruraykunata pushanka.

Mushuk yachaykunata sinchiyachichun, 
imashina mikunata yachachun hatun willayta 



27

TARPUY TAWKASAMIKAWSAY, MUYUKUNA, UNIPAK CHAKRATA MIRACHIK HATUN KAMACHIY

chayachinkapa willayta purichina, kimirina. 
Chaywan runapak alli kawsayta kamanka, 
pachamama llika pakta pakta kachun rikunka.
Kullkapak, katuna rantina pampapak, 
pakllapi katunapak wasikunata wiñachinka; 
kapukkuna mashna chani kakta riksishpa, chay 
llaktayta churanka, shinallatak: kanchamanta, 
pachamamata ama mapayachichun, hampikuna, 
mana kullkitalla hapina kachun, chimpakkunapak 
manyata, shuktakkunatapash rikunka.

Hampishka muyuta kipukkuna, shuktak 
paktachik illuykunata rurakkuna kayta churak 
kamaywasikuna unipak tarpuymanta shamuk 
kapukkunaman uchilla kamachiyta wiñachina, 
chaywan sumak mikuyta charinka, shinallatak 
puchu miyuykunata, miyuy waksikunata 
rikunka, shinami kaykunataka mana hampishpa 
charishka muyukunata mawkayachina, mikuna 
kachun mirachina.

V KAPAKNIKI
KAMACHIYWAN KAMANA LLIKA

I WANKURIY
CHAPAYMANTA

53 niki.- Illushka muyuta chapay.- 
Mamallakta Tarpuy Kamachik llankayta 
chapana ruraykunata, katikuykunata 
mana ñitishpalla mirachinka, chaytaka 
murukuna pukukuyta rikuy pacha, illuy 
pacha, mawkayachi pacha, mintalay pacha 
katinka, shinallatak illushka muyuta 
may alli kakta kanchaman katunkapa 
kamanka.

54 niki.- Rikukkunamanta.- Mamallakta Tarpuy 
Kamachikmi muyu rikukkunata kamachiywan 
yachanakunata churanka, yuyaykunata, yachana 
patakunata churanka, sumakrurayta yachachun 
kanka. Kay rikukkunata yachachinkapa hatun 
yachana wasikunapi yachachinka, chaypak 
Mamallakta Tarpuy Kamachik akllashkawan 
churarinka.

Muyu rikukkunaka kapukkunata, murumanta 
shuktak kapukkuna ruranata, mintalaymanta 
kikinllatak rikunatami charinka. Kay llankayta 
rurankapa ayllu tarpushka chakraman, akllashka 
yurakuna tarpushka chakraman, kulkaman, 
muyuta katuk wasiman, kipita chapak wasiman, 
shuktak kapukyachik kuskaman, kulkaman 
yaykurinatami charinka. Kay llankayta rurankapa 
Mamallakta chapakwan ishkantin llankanka.

Rikukkuna llankayta mana paktachikpika, chay 
llankaymanta surkunatami charinka, shinami 
kamachiypi rimashkata paktachinka.

II WANKURIY
KAMACHIY PAKIKUNAMANTA

55 niki.- Kamachiy pakikunamanta.- 
Kamachiyta pakinaka amuklla, ancha, may 
ancha llakimi kan.

1. Kamachiyta amuklla pakikka Mamallakta 
Tarpuk Kamachik imashina arinishpa 
churashkata mana pantachishpa willakmi 
kay huchataka aparin.

2. Ancha llakika kaykunami kan:

a) Mamallakta Tarpuk Kamachik 
imashinapak churashkata maysumak 
mutsurikta sakichikpi, uchilla kamachiyta 
pakikpi, nikishkata mana paktachikpi, 
kullkita chinkachikpi, runata unkuchikpi, 
pachamamata wakllichikpi ancha 
huchata aparinka;

b) Illushka muyuta kapukyachik pallashka 
kamachiy mañashkata mana paktachishpa 
rikuk kamachikman mana chayachikpi 
ancha huchata aparinka;

c) Illushka muyuta pukuchik shina, mintalak 
shina muyu kipupi mana killkashkamanta 
huchata aparinka;

d) Illushka muyuta katunkapa, 
yaykuchimunkapa, istaman kachankapa kay 
kamachiypak uchilla kamachiy rimashkata, 
mana rikushkamanta huchata aparinka;

e) Chaklliwan hampishka muyu kakta mana 
willakpi, chay muyukuna runakuna mikuna 
mana alli kakta, kurukunata, unkuykunata 
harkana kakpi mana willashkamanta ancha 
huchata charinka; 

f) Kamachiypak uchilla kamachiy rimashka 
sumak rurayta mana paktachikpi wanachina 
kanka.

3.- Kamachiyta pakishpa may ancha 
huchakuna tiyarin.               
                                                                                                                                 

a) Illushka muyuta mintalankapa tulu 
ukupi tiyakta chikan shutita churashka 
irpata pantachishka, pichashka, yanka 
churashka, wakllichishka, rantishka kakpi 
may ancha huchata aparinka;

b) Mikuna tiyachun, tarpuy tiyachun, muyu 
tiyachun tiyak yurasapita mirachichun, runa 
llanchachun hatun kamachik churashka 
harkakpi, shinallatak kay kamachiypak 
churashkata, uchilla kamachiy churashkata 
mana paktachichikpi ancha huchata 
aparinka;

c) Mikunkapa apamushka muyukunata, 
yuramanta surkushka murutashina katukpi, 
mana tarpushka shuktak kapukkunata 
katukpipash wanachishka kanka

.
III WANKURIY

KAMACHIYTA PAKISHPA YANKAMUYUTA 
YAYKUCHIMUKPI, TARPUKPI ANCHATA 

WANACHI

56 niki.- Muyukuna, yanka muyuta tarpuypash.- 
Yanka muyuta, mushuk tarpuytapash 

taripayta rurankapallami Mamallaktaman 
yaykuchimuchun sakinka. Shuktak munaywan 
yanka muyuta Mamallaktaman yaykuchimunaka 
Mamakamachiypi rimashkata paktachishpa 
katishpallami rurana.

Kamachiyta pakishkamanta, mana kamachiywan 
arinishpa yankamuyuta yaykuchimushka, 
mawkayachishka, tarpushka, mana amawta 
taripayta rurankapa shuktak llankayta rurashkami 
ancha huchata charinka.

57 niki.- Yanka muyukunata, yanka 
tarpuykunatapash wakllichi.- Mana 
kamachiywan yanka muyuta yaykuchimukpi, 
mawkayachikpi Mamallakta Tarpuy 
Kamachikmi kayta rikuk kamachikkunawan 
hapinka, wakllichinka, ninawan rupachinka; 
imashina llaki kakta riksishpami muyu 
kipumantapash shutita anchuchinka.
Ñaka rikuchishka wanachikunataka, kipaman 
supaychay, kullkiwan wanachita ruranata 
mana washaman sakishpa, kamachiy 
rimashkata katishpa wanachinka.

Awllikkuna, mana kamachiywan yanka 
muyuta yaykuchimukpi, mawkayachikpi, 
tarpukpi, kay awllikkunaka kamachiy rimakta 
hapishka llankaymanta surkushka kanka, 
shinapash shuktak wanachikunamanta mana 
kishpiyrishkachu kanka.

Kay yankamuyukunata yaykuchimukta, 
mawkayachikta, tarpuktaka kunan 
kamachiy rimakta katishpa tukuy runaman 
willanata usharinka.

IV WANKURIY
WANACHIKUNAMANTA

58 niki.- Wanachikunamanta.- Chikan 
runakuna, kamachiywan riksishka runakuna 
kunan Kamachiyta pakikpi, uchilla 
kamachiyta pakikpi kullkiwan, supaychashpa 
wanachishka kipapash, yapa wanachishka 
kanka:

a) Llakichikta killkawan kayay;

b) Kullkiwan wanachi;

c) Kipumanta shutita surkuy;

d) Kipumanta shutita anchuchi;

Kutintak kamachiyta pakishpa llakichishpa 
katikpika yalli ancha llakita rurashka shinami 
wanachita charinka.

59 niki.- Killkawan kayay.- Hawalla llaki 
kakpi, Mamallakta Tarpuy Kamachik 
llakichikta killkawan kayanka.

60 niki.- Kullkiwan wanachi.- Mamallakta 
Tarpuy Kamachik Kullkiwan wanachinataka 
katipi shinami paktachinka:

a) Kutin kutin hawalla llakita rurakta 
tantachishka shuk tiksi llankay kullkimanta, 
kimsa llankay kullkikama wanachinka;

b) Kamachiyta pakishpa llakita rurakta 
tantachishka chusku tiksi llankay kullkimanta, 
ishkaychunka llankay kullkikama 
wanachinka;

c) Kamachiyta pakishpa may ancha llakita 
rurakta tantachishka ishkaychunka tiksi 
llankay kullkimanta, pichka chunka tiksi 
llankay kullkikama wanachinka;

61 niki.- Kipumanta sakichina.- Mamallakta 
Tarpuy Kamachik, kamay wanachi katikuy 
pachami kamachiyta pakishpa ancha llaki 
rurakta, ashalla mitapak paypak shutita 
kipukpi killkarishkamanta ashalla pachapak 
anchuchinka.

Kay shutita kipumanta anchuchina mitataka 
kunan kamachiypak uchilla kamachiy 
rimashkata churanka.

62 niki.- Kipumanta anchuchina.- 
Kamachiyta pakishpa may ancha llakita 
charikpika Mamallakta Tarpuy Kamachikmi 
tarpuy kipumanta, illushka muyuta 
kipumanta shutita anchuchinka.

Kamachiyta pakishpa may ancha llakita 
charikpi shuti kiputa kichushka, kutintak 
kipupi shutita killkachinkapa llaki tukushka 
willashka punchamanta yupashpa 
pichka watatami yallinka, shinapash 
llakichishkamanta tukuyta allichinata 
charinka.

Kamachiyta pakishpa may ancha llakita 
rurashkamanta yalli wanachishkamanta 
yapa, Mamallakta Tarpuy Kamachikmi 
llakichikpak makipi taririk muyukunata 
hapinka, wakllichinka.

63 niki.- Katikuy, harkaykunapash.- Markapak 
Mamallakta Tarpuy Kamachik wanachiywan 
katimushka kipa, imashina wanachinata 
churanka, paymi imashina kamachiyta 
pakishpa huchata aparishkata riksishpa, maypi 
chay llaki rurarishkata riksishpa kamachiywan 
chimpapurashpa imasami wanachinatapash 
churanka.

Tukuy wanachiypimi, kamachiyta pakikka 
wanachiy katikukta harkanata, sakichinata 
ushan, kaytaka Estatuto Jurídico Administrativo 
de la Función Ejecutiva kamachiypi, shuktak 
shinallatak ushayta charik kamachiypi 
hapirishpami Mamallakta Tarpuy Kamachikpak 
ñawpakpi churanka, hatun kamachikmi 
kamayta katishpa tukuri rimayta charinka.

HATUN CHURASHKAKUNA

SHUKNIKI.- Kay kamachiyta paktachinkapa 
Mamallakta Tarpuy Kamachikpak 
arinishkami mutsurin, paymi maykama 
rina kashkata rikuchinka.

ISKAYNIKI.- Mamallakta Tarpuy Kamachikmi 
karupi llankak kamachikkuwan tukuy 
Mamallaktapi  tarpuy tiyachun, mikuna 
t i y a c h u n  c h a p a n k a ,  s h i n a l l a t a k 
yura sap ikunata  unipak char inkapa, 
mawkayachinkapa,  chawchankapa, 
muyukunata pukuchinkapa, mintalankapa 
ama llaki tiyachun chapanka.

KIMSANIKI.- Kay kamachiypak yuyayta 
paktachichun, katipi rikurik ruraykunata 
pushanka, Mamallakta Tarpuy Kamachikmi 
Hatun  Kamach ikpak  Yuyar iwan 
mushukyachinka.

1. Tarpuy tawkasamikawsay: Tarpuypak, 
mikunapash tiyachun yurasapikunata 
tarpushka, sachapi tiyak tawkasami 
kawsaymi kan; wasipi tiyak, sachapi 
tiyak tarpuy, mikuna tiyachun tawkasami 
kawsayka, shinami wallparishka kan: (1) 
yurapak, wiwapak, uchilla kurupak, uchilla 
unkuypak tiyak kawsaysapi wallparishka kan; 
(2) tarpuy wayllallikapak awllita tiksinkapa 
mutsurik uchilla uku-aychakuna, chayka 
paypak wallpa, katikuypash kan, imashinami 
kurukuna, unkuykuna ama yapa mirarichun,  
karikakupak muyuy, mikuykunapash kan; 
(3) kawsayta harkakwan, chakrapampa 
wiñarikukwan kimirinakushpa rurari, 
runakunapak kullkiyaykuna, kawsaytarpuy, 
ayllullaktapak yachaykuna, ñawpa 
kawsayyachay kan;

2. Muyusapipak kulka: Kayka shuk, 
tawka tarpuypak tawsami kawsaysapita 
wakaychinkapa ukumi kan,  shinallatak 
sachapi wiñashka kimirik yurakuna, 
maypi kulkarik, charik kan, paypak 
kawsay suniyarichun tiyak yurasapikunata 
mawkayachinkapa kawsaysapi willayta 
allichinata rikunkapa kan;

3. Muyupak yanapay: Tawka ruraykuna 
tantarishkami kan (chakichina, pichana, 
akllana, paypura samita tantachina) 

kan, pallashka kipa shuk tulu muyu 
ukuman yaykurin, chaypimi mashna alli 
muyukunata akllana kan, kipamanka 
awkimuyu, wiñana muyu, sapiyana muyu 
rikurin;

4. Sapansami kay: May yuramanta shamushka 
sapansami muyu kakta riksina, chayka 
hawalla riksinami kan, may karmapipash 
tarpushka kak yurata maypipash tiyakta 
hawalla riksinami kan;

5. Tarpuy tawkasamikawsaypak kawsayyachay 
wasi: Kayka tawkasami kawsayta wakaychina 
pampami kan, yurakunata kutintak tarpuna, 
muyukunata mirachina, runakunawan 
taripayta rurana, yachachina, chanina, 
sumakrurayta yallichina pampami kan;

6. Wacharishka kuska: Mayhan allpapi yura 
wiñashpa paypak chikan kawsayta, imapak 
alli kak rikurikmi hamutarin. Runawan 
kawsanata, sachapi kawsanata amañarishka 
kan;
7. Illuy: Sumakruray katikuyta pushayta 
rikuymi kan, Mamallakta Tarpuy Kamachik, 
paypak ranti kamachikpash kamachiywan 
rikushkami kanka. Paykunaka muyupak 
kawsaysapita charirayachun, wiñashka 
kachun, sumak rikurik, chuya muyu wiñashka 
kakta rikunka;

8. Muyuta kanchaman wakaychi: Mikuy 
tiyachun, tarpuy tiyachun tiyak yurasapita 
kikin kawsana kuskamanta kanchaman 
surkushpa  wakaychina;

9. Kikin allpapi wakaychi: Pachamama llikata, 
kikinpak muyuntinta, imashina kawsayta 
kuna, ñukanchikpak muyuntinpi kawsak 
yurakunata tarishpa unipak charinatami 
hamutachin, shinallatak runawan kawsanata 
yachashka, tarpushka yurakunata, 
muyuntinpi imashina kikin charishka 
wiñarishkata wakaychinami hamutarin;



31

TARPUY TAWKASAMIKAWSAY, MUYUKUNA, UNIPAK CHAKRATA MIRACHIK HATUN KAMACHIY

10. Aycha-anku chiriyay: Kay chuyaksi (-196 °C 
hawaman) kulkapi chuyasapita wakaychimi 
kan, hatun samaypika, (-140 °C hawaman) 
kan. Kay muyusapi kulkapi, kullumanta ñawi 
rikurichun, llulluk ñawiyachun llankana, 
shinallatak yurawiñachik ankukuna, 
kawsaysapiñawi ankukuna, mamayura 
rumiyay achka ortodoxas muyukuna, 
muyuñawi, muyu ukun kan;

11. Tarpuna: Imashina yura rikurik kakta, 
imashina kiwa kakta riksishpa, kawsay 
ukunta, malkisaykayta yachashpa, chakllayta, 
shuktak kawsaysapi rikuchishkata riksishpa 
tarpushka yurakunata tantachishka; kaykunaka 
tarpunkapa alli akllashkata hamutachin; 
kari warmi muyukuna, mana chichurishpa 
kikin kaywan mirarishka, kikin yurakuna 
kan. “Chikansami” chikanchikan yurakunata 
tarpushka “tarpushka kan”;

12. Purunpi wanuwan tarpuy: Purun allpapi 
malkipak ukun aychata, tukuy malkita 
rirpu mankapi, alinku mankapi tarpushka 
kan. Mirarishka yurata purunpi wanuwan 
tarpuyka tawka yachaykunatami yaykuchin, 
imashinami uchilla mirarik, malkisaykayta 
tarpushpa unkuyta hichashkata anchuchina, 
allimanta wiñayta kullkashpa charina 
kan. Kay purunpi wanuwan tarpuytaka 
malkisaykay tiyachun allichirinami kan;

13. Tawkasami kawsay: Tawkasami 
malkikawsay shunku, malkikawsay 
shunkupi, malki ukupipash shuktakyay kan. 
Kawsaykunapak rakishka aycha awariska 
kawsay kashkata willan;

14. Kawsaysapi purunyay: Tawkasami 
kawsaysapi chinkarinkapa, ashayarinkapa 
katikuy;

15. Hamu: Kapukta kuk tantarishka 
yurakunami kan, mana kashpaka pachamapi 
tiyak kapukta kuk yurakunami kan, 
pachamamapi kinkinllatak wiñak tantarishka 

tiyak kawsaysapikunami kan;

p) Miklapanka: makiwan killkashka, 
killkachishka kipipi, muyu tallinapi 
miklachishka pankami kan, chaypimi 
kamachiyta mañashkata katishpa sumak alli 
muyuta riksichishpa, akllashpa, chanishpa 
churashka kan;

16. Mushukyurayay: Malkikunapak 
ñawpamanta tiyamuk kawsaysapita 
mushukta charinkapa mushukyachinata, 
allichinata mashkan. Chayka (tawka, 
mana kashpaka chirimi kan), ñawpamanta 
charimushka kikin muyukunata yalli, alli 
kuskapi churashka, alli kullkita mirachik 
yurakuna tukun;

17. Sapiyay: Muyumanta sapi wiñashpa 
uchilla malki wiñarichun pushan. Sapimata 
wiñarin, kallaripika sapimanta wiñarikuk 
rikurin, shinallatak wakinpika wiñay 
harkarinka, mana kashpaka sapimanta llullu 
malki wiñashpa katinka. Shinami Asociación 
Internacional de Análisis de Semillas (ISTA) 
churashkata paktachinka, chayka malki alli 
kak riksirimi uchilla malkikunata rikuchin;

18. Muyusapi kulka: Muyu charimushka 
kawsaysapipak tiksimi tiyarin, malkisaykay 
sapimanta wiñashpa shamuk malkikunata 
shayachishpa katin;

19. Kawsaysapi kikinkay: Imashina malki 
kashka may alli kashkata riksichishka, shuktak 
shinallatak tarpushka mashna chikanchikan 
malkikuna tiyachun kaman;

20. Llutachina panka: Mamallakta Tarpuy 
Kamachik kamachiywan churashka pankami 
kan, kay pankaka kipipi, muyuta tallina 
tachupi llutachinami kan, illushka muyu may 
alli kaktami willan, kay kamachiy rimashkata, 
uchilla kamachiy rimashkata paktachin;

21. Kawsaysapi nipa: Kawsaysapi nipataka 

mayhan sapimanta shamuk nipami shina 
hamutarin, chaypimi kapukyachik nipapash 
yaykurin, malkikunata willanapash kayman 
yaykurin, mana muyu awllita kushkata charin;

22. Kawsaysapi mushukyay: Kay katikuyka mushuk 
tarpuymanta kapukta charinkapa pushakmi kan;

23. Wi l lay  hichar i :  Mama yurapak 
malkisaykaymanta, aycha awaymanta, uku 
aychamanta (muyu, sapi, llulluk, lanza, panka) 
kariwarmi, mana chikuk malkikuna hicharina kan;

24. Shuksami llumpak: Shuk sami yurakunapak 
malkikunapak ayllu, mana kashpaka riksishka 
kari yurakuna, shuktak unkuchik tarpushka 
yurakunata mana charik kan;

25. Mikuy, tarpuypash kamachun tiyak 
yurasapikuna: Mayhan yurakunapi tiyak 
kawsaysapi nipami hamutarin, shinallatak 
mikuypak, tarpuypak ushayta charik kikin 
yurakunami hamutarin;

26. Mikuna kamay: Runakuna mikunata, 
kullkita, kawsana kuskata charina ñan 
tiyachun, shinallatak punchanta alli 
mikunata charichun, shina paykuna 
mikushpa kawsamushka mikunata charichun, 
murukunata pukuchishpa, pay kawsaytarpuy 
ukupi allikawsayta kuk mikunata charishpa 
kawsanka;

27. Muyu: Tarpushka muyumanta 
wiñarishka kipa, sisa rikurin, kapukmanta 
llukshirin, yura chawpimanta, kapuk tukuna 
tukuy yuramanta llukshirin, yurakunapak 
muyu ñawiyarin, yura chiktashka, takarpu 
yura, yurata chukrishpa alliyachishka, 
mamayura, rurashka allpapi tarpushka yura 
kan; shinallatak kawsaysapi willayta charin, 
chay willayman kimirishka yachayta charin;

28. Maysumak muyu: Maypi tiyak 
kawsaysapipi, malkiwallpa, muyu ukun, 
yurasapihampi kakta tantachishkata charikmi 

kan, shinallatak imashina rikurik muyukunata 
yachana ukupi uchillapi riksishka kan;

29. Paklla muyu.- Paklla muyukunaka 
ñawpa watakunamanta charimushka muyu, 
kikinllaktapi kawsamuk muyukuna kan;

30. Ñawpa muyu.- Kay kamachiyta 
paktachinkapa, kay muyukunaka kariwarmi 
nipa muyukuna kan, kari malkikunapash 
muyuta mirachinata ushakmi kan, kikin 
allpapi runawan kawsachunmi tiyan. Kay 
muyukunaka tarpukkuna, sapsikuna, 
ayllullakta, llaktakuna tawkasami yachaywan, 
wakaychishka, wiñachishka, kamashka, 
mawkayachishka kan, kawsaytarpuywan 
rantinchishka, Mamallakta yanapaywan 
mawkayachishka, wakaychishka, chanishka, 
rantinchishka, riksichishka kanka, shinallatak, 
tantarishka runakuna ruranka;

31. Mana wañuk muyu: Tukuy yaku 
llukshikkama chakichikpi mana wañukmi 
kan, ashalla kunuk tiyakkama kulkapi 
wakaychinata usharin, mana wakllirinka, 
chutarishpa wiñarinkapa mana llakita 
charinka;

32. Mana chakirik muyu: Kay muykunaka 
tukuri pukuy killakunapi mana chakichikpika 
mana kawsayta ushanchu, shinallatak kay 0,3 
yakuta, shinallatak 4 g g. Yakuta charishpaka 
nuyurishpami chinkarin. Yaku ashayarikpika 
wiñankapa ushaypash chinkarin, muyu ukupi 
yaku purina tutu ñanpash wichkarin. Kutin 
yaku yallita huntakpika achka muyukunami 
wañun;

33. Awki mikuy: Mamallaktapak paktana 
mushuk ñanman llankashpa paktanami 
kan, shinami runakunapak, sapsikunapak, 
ayllullaktapak, llaktakunapak, runallaktapak 
hayñita paktachinka, kawsaytarpuyman 
kimirishka alli mikuyman yaykunalla, unipak 
kapukyachishka, pachamamata yanapakpash 
kan;

34. Tawkasami: Achka yurakunapak 
chawpipi shuklla sami uchilla aylluyarishka 
yurakuna kawsaymi hamutarin, shinallatak 
chikanchikan kawsaykuna rikurishpa 
mirarik yurakuna, shuktak kawsaysapikuna 
rikurishkami hamutarin;

35. Tawkayachinalla kawsaysapi: Kikin 
achka muyukuna ukupi kawsaysapi nipata 
tawkayachin, wacharishka muyupash 
yaykurin;

36. Shukllasami: Tawka yurakunapak ukuman 
kimirishkami kan, chayka tawkasami kikin 
kawsaysapi imashina kakta riksinkapami 
yanapan;

37. Muyukunapak wiñarinalla: Mushuk 
malki wiñarichun muyu ñawiyay ushayta 
charinkapa alli kuska karmami kan;

38. Charimushka tawkasami: Allichirishka 
kapuk, mana kashpaka tarpukkuna akllashka 
kapukmi kan. Kay muyukunaka chuktak 
kikin kulkakunamanta shamuk, hatun pata 
kawsaysapita charikmi kan.

YALLICHINALLA CHURASHKAKUNA

SHUKNIKI.- Kamukipupi kay kamachiy 
killkarishka punchamanta iskunchunka 
punchata yupashka kipaman, Mamallakta 
Pushak kay kamachiy paktachun uchilla 
kamachiyta churanka.

ISHKAYNIKI.- Kunanpi tiyak muyusapi 
kulkata pushakman, shukpaklla muyuta 
akllakkunaman, kay kamachiy Kamukipupi 
killkarishka punchamanta iskunchunka 
punchata yupashka kipaman, Mamallakta 
Tarpuy Kamachik willashpa rikurinka, 
shinallatak tiyak tawkasami muyukuna 
hawapash riksichinka, kaytaka, shinami 
kipaka Banco Nacional de Germoplasma 
wakaychina wasiman alli tallirichun nikishpa 
alli kuskata, katinakunata churanka.

KIMSANIKI.- Kay kamachiy Kamukipupi 
killkarishka punchamanta iskunchunka 
punchata yupashka kipa, Mamallakta 
Tarpuy Kamachik Consejo Consultivo para 
la Agrobiodiversidad y Semillas tantarita  
tiyachinka.

CHUSKUNIKI.- Kay kamachiy Kamukipupi 
killkarishka punchamanta kipaman, shuk 
watata paktachishkamanta mana yalliman, 
Mamallakta Tarpuy Kamachik imashina 
muyukuna kakta, imashina murukunata 
pukuchina makikamuta ruranka; 
kay kamachiyta, uchilla kamachiyta 
paktachinkapa shuktak yanapak 
hillaykunata killkanka.

PICHKANIKI.- Kay kamachiy Kamukipupi 
killkarishka punchamanta patsak pusakchunka 
punchapi  Mamallakta Tarpuy Kamachik 
Catálogo Nacional de Semillas pankata 
killkanka, llaktakunaman riksichinka.

SUKTANIKI.- Kay kamachiy Kamukipupi 
killkarishka punchamanta shuk watapi 
Mamallakta Tarpuy Kamachik yurasapipak, 
tarpuypak, kapukyachikpak, muyukuna 
mintalaypak Willay llikata kipuchinkapa 
wallpanka, llankachun churanka.

KANCHISNIKI.- Mamallakta Tarpuy Kamachik, 
chay Autoridad Ambiental Nacional los 
Gobiernos Autónomos Descentralizados 
Provinciales kamachikwan kimirishpa, Hatun 
Yachayta pushakwan kimirishpa kay kamachiy 
Kamukipupi killkarishka punchamanta 
shuk watapi maypimi agrobiodiversidad,  
bioconocimiento wasikuna tiyak uchila 
suyuta rikuchinka.

PUSAKNIKI.- Kay kamachiy Kamukipupi 
killkarishka punchamanta iskunchunka 
puncha paktakpi Mamallakta Tarpuy 
Kamachik sumak ruray yachaypak, 
muyukunata rikuk tiyachun, paykuna 
imashina llankana mushuk yuyayta, mayman 

paktana mushuk tuputa churanka.

ISKUNNIKI.- Kay kamachiy Kamukipupi 
killkarishka shuk patsak pusakchunka puncha 
paktakpi Mamallakta Tarpuy Kamachik  
muyuta tarpuk tantarikunata shuk tapuyta 
ruranka, imashina Mamallaktapi muyukuna 
pukuchinamanta, chawpi pachapi, suni pachapi 
paktana llankaykuna hawapash tapunka.

CHUNKANIKI.- Kay kamachiy Kamukipupi 
killkarishka punchamanta suktachunka puncha 
paktakpi Mamallakta Tarpuy Kamachik chawpi 
pachapi, suni pachapi llankaykuna imashina 
rurarishka,  paktashkata  kamaykuta ruranka, 
Conferencia Plurinacional e Intercultural 
de Soberanía Alimentaria tantari kullkita 
tukuchishkata rikunka; mana alli rikurikpika 
kamachiy, Mamakamachiy kachashkawan willay 
tukurichun killkata chayachinka.

TUKURICHUNLLA CHURASHKAKUNA

Katipi rikurik kamachiykuna, churashkakuna 
tukurichun rimashka sakirin:

SHUKNIKI.- Kay 2509 yupaywan Hatun 
Churashkawan muyu kamachiy, payllatak 
Kamukipupi 594 yupaywan, 26 puncha, 
aymuray killa, 1978 watapi killkachishka, 315 
yupaywan, 16 puncha, ayriwa killa, 2004 watapi 
Kamukipupi killkachishka anchurinka.

ISHKAYNIKI.- Kay kamachiywan takarik, uchilla 
pata kamachiykunapash tukurichunmi kachan.

Mamallakta Tantanakuypak wasipi, Quito 
hatunkitipi, Pichincha markapi, shuk puncha, 
raymi killa, ishkay waranka, chunka kanchis 
watapi, yuyarishpa, killkashpa kushkami kan.

ELISABETH CABEZAS G.
Mamallakta Tantanakuyta Pushak

MARÍA BELEN ROCHA
Hatun Killkakamayuk

